
Broj: 02-04-42154-3/22 
Sarajevo, 13.10.2022. godine 
 

Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo”, broj: 36/14 - Novi prečišćeni tekst i 37/14 - Ispravka) i člana 15. stav (3) 
Zakona o  pravobranilaštvu („Službene novine Kantona Sarajevo“, broj: 33/08 - Novi prečiščeni 
tekst, 7/12, 44/16 i 45/21) Vlada Kantona Sarajevo, na 97. sjednici održanoj 13.10.2022. godine, 
donijela je 
 

Z A K LJ U Č A K 
 

1. Utvrđuje se prijedlog Odluke kojom se Kantonu Sarajevo daje saglasnost da može pristupiti 
potpisivanju ugovora imovinsko-pravne prirode, i to: 
Ugovor o kupoprodaji nekretnina koji će biti zaključen pred Kemalom Karićem, notarom iz 
Sarajeva između Beganović (Srđan) Anke kao Prodavca i Kantona Sarajevo, kao Kupca, 
kojim se kupuje objekat „Kon-Tiki“ sa pripadajućim zemljištem i nekretninama u Vogošći, 
ukupne vrijednosti od 750.000,00 KM, a u svrhu stavljanja u funkciju i preuređenja u spomen 
obilježje – Muzej stradanja građana Bosne i Hercegovine i u okviru sredstava predviđenih 
Budžetom Kantona Sarajevo za ovu namjenu. 
 

2. Prijedlog Odluke iz tačke 1. ovog zaključka dostavlja se Skupštini Kantona Sarajevo na 
nadležno odlučivanje. 

 
 
          P R E M I J E R 
 
               Edin Forto 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Ministarstvo za boračka pitanja Kantona Sarajevo,  
6. Evidencija, 
7. A r h i v a. 

OBRAZLOŽENJE 

 

I – PRAVNI OSNOV 

 

Pravni osnov za donošenje Odluke o davanju saglasnosti Kantonu Sarajevo da može 

pristupiti potpisivanju ugovora imovinsko-pravne prirode sadržan je u odredbama člana 39. 

Ustava Kantona Sarajevo („Službene novine Kantona Sarajevo", br. 1/96, 2/96-lspravka, 

3/96-lspravka, 16/97, 14/00, 4/01, 28/04, 6/13 i 31/17) i člana 15. stav (3) Zakona o 

pravobranilaštvu („Službene novine Kantona Sarajevo", br. 33/08 - Novi prečiščeni tekst, 

7/12, 44/16 i 45/21). 

 

II – RAZLOZI ZA DONOŠENJE 

 

Skupština Kantona Sarajevo je donijela Odluku o dopunama Odluke o usvajanju Projekta 

“Opsada i odbrana Sarajeva 1992-1995. godine” (“Službene novine Kantona Sarajevo”, 

broj 35/12), čime je dopunjena osnovna Odluka za jedanaesti potprojekat pod nazivom: 

“11. Potprojekat stavljanja u funkciju i preuređenja objekta restorana “Kon-Tiki” (“Kod 

Sonje”) u spomen obilježje “Muzej stradanja građana Bosne i Hercegovine, koji bi 

podsjećao na događaje u periodu 1992.-1995. godine”. 

 

Zaključkom Vlade Kantona Sarajevo broj: 02-05-211-14/16 od 14.01.2016. godine ovo 

Ministarstvo je zaduženo da u saradnji sa drugim ministarstvima i institucijama da definiše 

sve aktivnosti u vezi sa rješavanjem imovinsko-pravnih odnosa, kao i da se pokrenu 

pregovori u vezi sa utvrđivanjem cijene objekta “Kon-Tiki” sa pripadajućim zemljištem i 

pratećim objektima u svrhu stavljanja u funkciju i preuređenja u spomen obilježje – Muzej 

stradanja građana Bosne i Hercegovine. 

 

U prethodnom periodu ovo Ministarstvo je putem određenih relevantnih institucija Općina 

Vogošća, Zavod za izgradnju Kantona Sarajevo, JU “Fond Memorijala Kantona Sarajevo” 

poduzelo aktivnosti vezano za rješavanje imovinsko-pravnih odnosa u cilju otkupa gore 

navedenog objekta i prenosa vlasništva na Kanton Sarajevo. Od strane sudskog vještaka, 

vrijednost nekretnina je bila procijenjana na cca 750.000 KM. 

 

Iako je bilo provedeno niz aktivnosti u cilju otkupa navedenih nekretnina, iz razloga što u 

Budžetu Kantona Sarajevo za prethodne. godine sredstva za ovu namjenu nisu bila 

planirana, nije došlo do realizacije otkupa ovog objekta. Trenutno u Ministarstvu postoji 

zahtjev vlasnika predmetnih nekretnina za nastavak procesa otkupa. 

 

Rješenjem Vlade Kantona Sarajevo broj: 02-04-28400-9/22 od 20.07.2022. godine 

imenovan je Tim Vlade Kantona Sarajevo za pregovore o cijeni za otkup objekta “Kon-

Tiki”. Zadaci Tima Vlade Kantona Sarajevo za pregovore o cijeni za otkup objekta “Kon-

Tiki” navedeni u prijedlogu rješenja su: da pokrene pregovore u vezi sa utvrđivanjem cijene 

objekta “Kon-Tiki” sa pripadajućim zemljištem i pratećim objektima koji se nalazi u 

Vogošći, ulica Igmanska  br. 93, vlasništvo Beganović Anke, a u svrhu stavljanja u funkciju 

i preuređenja u spomen obilježje – Muzej stradanja građana Bosne i Hercegovine i pri tom 

uzme u obzir Procjeniteljni elaborat nekretnine stalnog sudskog vještaka od 11.03.2022. 



godine o utvrđivanju tržišne vrijednosti predmetnog objekta, te da poduzme sve aktivnosti 

na sačinjavanju ponude za otkup nekretnine prije pokretanja eksproprijacije u skladu sa 

članom 23. Zakona o eksproprijaciji Federacije BiH (“Službene novine Federacije BiH”, 

br. 70/07, 36/10, 25/12, 8/15- Odluka US i 34/16). 

 

Tim Vlade Kantona Sarajevo za pregovore o cijeni za otkup objekta “Kon-Tiki” izradio je 

Ponudu za otkup objekta “Kon-Tiki” sa pripadajućim zemljištem i nekretninama u Vogošći 

broj:06-04-36677/22 od 26.09.2022. godine na iznos od 750.000 KM, sa kojom je saglasna 

vlasnica nekretnina Beganović Anka. 

 

Kod notara Karić Kemala sačinjen je nacrt ugovora kupoprodaji, koji je dostavljen na 

mišljenje Pravobranilaštvu Kantona Sarajevo i koje je dalo pozitivno mišljenje. 

 

III – FINANSIJSKA SREDSTVA 

Za realizaciju ovog projekta su na odgovarajućoj poziciji Ministarstva za boračka pitanja 

u Budžetu Kantona Sarajevo za 2022. godinu planirana sredstva u iznosu od 750.000 KM, 

čiji izvor je trebalo biti kreditno zaduženje Kantona Sarajevo. Obzirom da su ukupno 

osigurana kreditna sredstva od strane komercijalnih banaka bila manja od traženih, nisu 

osigurana kreditna sredstva za ovu namjenu, ali su ista u cijelosti osigurana transfera iz 

Budžeta Federacije Bosne i Hercegovine. 

Odlukom o raspodjeli transfera iz Budžeta Federacije Bosne i Hercegovine za 2022. godinu 

uplaćenog Kantonu Sarajevo broj: 02-04-27491-1/22 od 12.07.2022. godine, odnosno 

Odlukom o unosu uplaćenog transfera iz Budžeta Federacije Bosne i Hercegovine broj: 02-

04-27491-2/22 od 12.07.2022. godine su na odgovarajućoj poziciji 615100 DAI013 

“Kapitalni transferi za očuvanje tekovina OOR 92-95 i NOR 41-45” osigurana sredstva u 

iznosu od 750.000 KM, a koja su uključena i u Program utroška sredstava tekućih transfera 

i kapitalnih transfera utvrđenih Budžetom Kantona Sarajevo za 2022. godinu na razdjelu 

1301 Ministarstva za boračka pitanja Kantona Sarajevo, broj: 02-04-5574-25.1/22 od 

24.02.2022. godine, koji je usvojila Vlada Kantona Sarajevo. 

 

Obzirom da su potrebna sredstva već osigurana na odgovarajućoj budžetskoj poziciji, za 

realizaciju Odluke nisu potrebna dodatna sredstva. 

 

Shodno navedenom, predlaže se Vladi Kantona Sarajevo da donese predloženu Odluku 

kojom se Kantonu Sarajevo daje saglasnost da može pristupiti potpisivanju ugovora 

imovinsko-pravne prirode. 

